
BILFAWST, FORDÈRIN TOON
Screenge roon Bilfawst’s fordèrin ettlins, an gae 
intil furwhy Titanic wus biggit in this weel-daein 
citie, hae an offer at discoorsin wi tha Marconi 
yoke, tha like o tha yin uised on Titanic an tent 
tha crackin atween James, tha butler, an his billie.

Artefacts

• Principal gear frae Gallaher’s, Mitchell’s 
an Ross’s

• Spaik anent a cheynge in whut the’ 
caa’ed tha yaird

• Deed o pairtnerin fur Quaen’s Islan    
Shipbiggin an Injineerin Consarn

THA YAIRD
Screenge tha ootsettin o Titanic an pruive yer 
skeels on tha hans-on flair. Hae a leuk at tha 
bouk o tha Arrol Gantrie an jalouse warkin at thir 
heichts. Tak tha hoise til Heicht 4 furtae fyn tha 
hate o tha steel an tent tha rivetèrs warkin on 
tha Shïpyaird Hurl (ye micht hae tae stan in line).

Artefacts

• Knappin in clock frae Harland an Wolff 
Draa’in Offyses

• Principal echtaen hunnèrs Harland an 
Wolff yetts

• Yaird lectric pey jottèr giein rinnins 
anent Thomas Andrews’ pey

THA LENCH
Hurl yersel til 12.13 i’ tha eftèrnuin on 31st Maie 
19an11 tae tha steid whar Titanic wus biggit.     
Tak tha guid o tha heeze an tent tha intak o 
braith wi Titanic lenchin intil tha wattèr. Jalouse 
tha historic slïpwey an dock in a bygane day wi 
tha 3D upmakkin an flair chairt.

Artefacts

• A docket fur tha approbatit lench o RMS 
Titanic on Wadinsday 31st Maie 19an11

• Scart rïvet peen

• Yaird warker’s time boord

• Laird Pirrie’s gowden poakit waatch

THA FIT-OOT
Screenge the shïp frae tha byler ruim til tha 
sterr an up til tha brig on tha 3D sicht-seein. Get 
hantit til tha up-pittins fur bodies kerried on tha 
Titanic.  Cum on tha caibins, tha claith, tha delf 
an tent til Wallace Hartley’s ban tha wey yins on 
boord wud hae taen tha guid o’t.

Artefacts

• White Starn Line priggin buik fur tha 
Olympic an tha Titanic

• White Starn Line delf

THA FURST OWERGANG
Follae Titanic’s gate, rin agane a wheen o tha 
shïp’s guidfowk an pree whut-like tha daeins wus 
aboord throu Faither Browne’s pictèrs. Traivel 
aboot tha deck an houl tha pall furtae fyn tha 
dinnlin o tha shïp owergaein tha Atlantic. Rin 
agane oor Furst Cless Steward fur his nixt ontak 
in tha tifty Palm Court Café.

Artefacts

• Doc Simson’s lettèr

• Hart femlie lettèr

• Furst cless mate leet

THA WHAMMLIN
Tak yersel tae 11.40 at nicht oan tha 14t Aprile 
19an12, whanivver tha Titanic hut tha iceberg. Fyn 
tha cheynge in tha wye o gan whan it cums tae 
dailigan. Gie a heerin til tha yins ’at leeved, tae the’ 
gie an accoont o whut happent thaim, an ‘raed aa 
aboot it’ in the skailins aroon tha warl. Screenge 
intil whuther ye hae ocht adae wi tha accoont o tha 
Titanic throch tha wittens-kists o tha bodies ’at wus 
kerried, afore follaein whut the’ caa’ed tha bodies ’at 
leeved oan an tha yins ’at wus tint doon til heicht 3.

NIVVER AGANE
Gae intil tha daeins eftèr ither ’at weered til 
tha whammlin o tha Titanic an tha mizhures 
implementit fur tae stap a mishantèr tha like o 
this yin cummin aboot agane.  Screenge tha pruif 
o wutnesses frae tha Brïtisch an Merican speirins 
an tak tha guid o furst-hann thochts anent whut 
happent aboord tha Titanic thon waesum nicht.

Artefacts

• Binoclar Kist Chacks

BALLARD’S SCREENGIN
Owergae tha gaw, tha tack o yeirs frae tha schïp 
wus tint. Follae Doc Ballard’s screengin tae throch 
tha ettlin o his hale day tae cum oan tha wrack o 
tha Titanic, an ettlin ’at weered til yin o tha maist 
by-ordnar kythins o oor day. Fyn tha heeze o 
blythe daeins ’at shuin bes owertaen wi lown.

THE SHIP OF DREAMS
Gae oan a thochtie reenge o the howps an 
drames o yins ’at haed tae dae wi tha unco 
schïp. Tent tha hale airt whaur it’s sut an tha 
gradit model at tha hairt o’t cheynge wi ilka 
drame. Gae doon tha sterr til heicht 2 fur tae 
wun nearder til tha hïstrie, an untoul accoonts o 
tha bodies aboord bein kythed wi a pose o rael 
Titanic artefacts. Cairry oan til Heicht 1.

Artefacts

• Layoot o Furst Cless Aisements

• Rael Gless Plate Leknesses o tha Lench 
o RMS Titanic

• Titanic Deckcherr

• Malcolm Jonesin’s Lekness, Poakit 
Waatch an Mannyfest Tïcket

• Waalace Hairtley’s Vylin an Lettèrs o his 
Ainsel

• Sheep’s Wull Coát, tha Aught o Mabel 
Bennett

• Trevellin Stïck, tha Aught o Ella White

• Siller Poakit Flask, tha Aught o Helyn 
Churchill Candee

• Reverent Hairper Lett

THA BIDIN HEIRSKIP
Ingae tha modren day furtae leuk whut wye 
tha accoont o tha Titanic haes pit its mairk 
oan Bilfawst an gart tha warl tak a consate in’t 
throch fillums, play-ectin an buiks.  Pree yer 
kennin o tha Titanic throch a twa-airtit quuz an 
tak up a shape fur tae tak tha guid o yer photie 
inlat oan tha neb o tha schïp.  Ootgae throch 
Heicht 1.

Artefacts

• Rael Life-presarver

Nae takkin photies 
wi a flaff

Nae takkin
video recordins

Nae mate ur
slockenin

